
President vun der Chamber

Létzebuerg, den 27. Mee 2024

Har President,

Esou wéi den Artikel 80 vum Chambersreglement et virgesait, bieden ech lech, dés
parlamentaresch Fro un dMadamm Ministesch fir Glaichstellung an Diversitéit an un
den Har Inneminister weiderzeleeden.

D’Rechter an de Schutz vun LGBTIQ+ Persounen si fir eng inklusiv a gerecht
Gesellschaft vun zentraler Bedeitung. Trotz grousse gesellschaftlechen a rechtleche
Fortschrétter si queer Ménschen nach émmer reegelméisseg an hirem Alldag
Diskriminéierung ausgesat. Dést war och d’Resultat vun enger rezenter Emfro vun der
EU-Agence fir Grondrechter un dar 100.000 queer Ménschen aus der EU deel geholl
hunn an erauskoum ass, datt Diskriminéierung a Gewalt opgrond vun der sexueller,
romantescher an/oder geschlechtlecher Identitéit an de I|&schte Joren souguer
zougeholl hunn. Et ass dofir essenziell datt virun allem staatlech Institutiounen an
d’Police, eng Virreiderroll spille wann et em d’Bekampfung vu Queerfeindlechkeet an
ém d‘Ennerstétzung vun der LGBTIQ+ Communautéit geet. Besonnesch d’Police kann
duerch hir Effentlechkeetsaarbecht, Aus- a Weiderbildungen, esou wei hirem
strukturellem Engagement wichteg Zeeche setzen a Vertrauen opbauen.

An deem Zesummenhang weilt ech de Ministere follgend Froe stellen:

1. Wéi eng Moossnamen, Initiativen a Mechanisme ginn et aktuell bei der
Police fir LGBTIQ+ Persounen e bessere Schutz an e méi séchert Emfeld ze
schafen? Weéi eng Schrétt si geplangt fir d’Rechter vu queere Persounen
am polizeileche Kontext besser ze schitzen an ze férderen?

2. Wei steet d’Regierung zu der Schafung vun engem nationalen Netzwierk fir
gueer Polizistinnen an ass ugeduecht datt Létzebuerg eng
Memberschaft bei der europédescher Daachorganisatioun fir queer
Polizist.inne (EGPA) freet?

3. Ginn et Kooperatiounen a Partnerschaften téscht der Police an LGBTIQ+
Organisatioune fir den Austausch an d’Zesummenaarbecht ze férderen?
Wa jo, wei gesinn dés aus?

4. Ass ugeduecht eng zentral Ulafstell fir gueer Ménsche bei der Police, eweéi
dést schonn an anere Lanner de Fall ass, an d’Liewen ze ruffen?

5. Ginn et spezifesch Aus- a Weiderbildungsprogrammer fir Polizist.innen wat
d’Sensibiliséierung an d’Rechter vun LGBTIQ+ Persounen ubelaangt? Wa
jo, wei oft ginn dés organiséiert a sinn dés obligatoresch oder op
fraiwélleger Basis?

6. Weéi eng Moyenen an Instrumenter gétt sech d’Police aktuell fir statistesch
Donnéeén, am Bezuch op Diskriminéierungs- a Gewaltfall opgrond vu



sexueller Orientéierung an der Geschlechtsidentitéit vu Persounen, ze
erhiewen ?

Har President, ech bieden lech, main déifste Respekt unzehuelen.

